
Annotatsiya: Ushbu maqolada tarkibida antratsen unumlari saqlagan dorivor 

o’simliklar va ularni tahlil qilish  keltirib o’tilgan. Tarkibida antratsen unumlari 

saqlagan dorivor o’simliklar hozirgi kunda juda muhim ahamiyatga ega hisoblanadi. 

Turli-xil oshqozon ichak kasalliklari, yara kasallilkari, turli darajadagi kuyishlar, 

buyrakdagi toshlarni eritish, siydik haydovchi sifatida ushbu o’simlik mahsulotlari 

keng qo’llaniladi. Hozirgi kunda antratsen hosilalarini saqlagan o’simliklarni 

yetishtirish, ulardan dorivor preparatlar  yaratish  keng yo’lga qo’yilmoqda. 

Kalit so’zlar: efer, xlorid kislota, ajratish, eritish, dorivor o’simlik. 

Antratsen hosilalari o’simliklar tarkibida uchraydigan  muhim birikmalardan biri 

hisoblanadi. Antratsen hosilalari jumrutdoshlar, dukkakdoshlar, loladoshlar, 

ro’yandoshlar kabi o’simlik oilalari vakillarida uchraydi.[1] 

 

Antratsen hosilalari boshqa glikozidlar kabi o’simlik hujayrasi shirasi  tarkibida 

erigan  holatda uchraydi.[1]  

Tarkibida antratsen hosilalari bor mahsulotlar va ulardan tayyorlangan dorilar 

tibbiyotda ich yumshatuvchi  sifatida ishlatiladi. Ular yo’g’on ichakka ta’sir etadi. Bu 

preparatlarning ta’siri  ichilgandan 8-10 soat o’tib ta’sir eta boshlaydi. 

Hozirgi kunda alizarin va uning hosilalari  siydik haydash, buyrak, siydik  

yo’llari va qovuqlardagi toshlarni erituvchi xususiyatga ega ekanligi ham aniqlangan. 

Shuning uchun tarkibida aynan shu moddalar bo’lgan dori vositalari  organizmdagi 

oksalat, fosfat va ureat birikmalaridan iborat toshlarni eritish va siydik haydash uchun 

qo’llaniladi.[1-2] 

Tarkibida antratsin unumlari bo’lgan dorivor o’simliklarning turli qismlaridan 

bargi, mevasi, guli va ildizidan foydalaniladi. Biz tajriba o’tkazish uchun otquloq 

o’simligining ildizidan foydalandik. Dorivor  otquloq- lotin tilida Rumex confertus 

Willd deb nomlanadi.Ko’p yillik o’t o’simlik hisoblanadi. 

 O’simliklar tarkibida antratsin hosilalarini aniqlash uchun turli xil kimyoviy 

reaksiyalardan foydalaniladi. Jumladan Mikrosublimatsiya reaksiyasi, Borutregr 

reaksiyalari. 

http://web-journal.ru/


Ta'lim innovatsiyasi va integratsiyasi 

    http://web-journal.ru/                                                                                   18-son_5-to’plam_Aprel -2024 
 

16 

ISSN:  3030-3621 

Tajriba qismi 

Bizlar  otquloq o’simligi tarkibidagi  antratsen hosilalariga sifat reaksiyasi 

o’tkazish uchun Borutregr reaksiyasidan foydalandik.[4-5] 

Tajriba uchun otqoloq o’simligining quritilgan ildizidan foydalanildi. Dorivor 

otquloq o’simligidan mahsulot tayyorlash kuz faslida amalga oshiriladi.O’simlik ildizi 

kovlab olinib, suv bilan yuvilib mayda bo’laklarga bo’linadi va ochiq yerda yoki 

quritgichda  50-60 0C haroratda quritiladi. Quritilgan mahsulotning usti qo’ng’ir, 

sindirib ko’rilganda ichi qizg’ish rangda bo’ladi. Mahsulot ozroq o’ziga xos hidga va 

achchiqroq tamga ega bo’ladi. 

     
1-rasm:  a) Otquloq o’simligi                                               b)qurutilgan mahsulot(ildizi) 

Otquloq ildizidan 1 gr olib olib uni yaxshilab kukun holigacha maydalandi. 

Olingan kukunni probirkaga solib,uning ustidan  natriy ishqorning 10% li spirtdagi 

eritmasidan 15ml solib 15 daqiqa mobaynida qizdirildi.Natijada to’q qizil rangli eritma 

hosil bo’ldi. Eritmani filtrlab oldik. Filtrlab olingan  eritmani sovutib, suyultirilgan 

xlorid kislota eritmasidan qo’shildi. Olingan eritmaga 10ml efer eritmasidan solib 

yaxshilab chayqatildi. Natijada  eritma 2 qismga ajraldi. Bunda eritmaning yuqori 

qatlami ya’ni efer qavati sariq rangga bo’yaldi.Sariq rangga bo’yalgan qismdan 4 ml 

olib toza probirkaga solindi va  4 ml amiak eritmasidan qo’shib chayqatilganda 

eritmaning pastki qismi qizil rangga bo’yaldi. Bunda xulosa qilish mumkinki o’tquloq 

o’simligi tarkibida antratsen unumlari mavjud.       

Xulosa 

Adabiyotlardan ko’rilganda otquloq ildizi mtarkibida antratsen hosilalaridan 

tashqari oshlovchi moddalar, karbon kislotalar, flavanoidlar, vitamin C  borligi 

aniqlandi. Otquloq preparatlari katta dozada ich yumshatuvchi xususiyatga ega. 

O’simlikning dorivor preparatlari me’da ichak kasalliklarida foydalaniladi. Otquloq 

o’simligidan tashqari yana dalachoy o’simligi, ro’yan o’simligi, rovoch ildizi, tog 

jumrut mevasi ham tarkibida antratsen hosilalarini saqlaydi.Rovoch ildizi kukun va 

tabletka holida ishlatiladi. Ildizidan qaynatma va ekstraktlar tayyrolanadi. Ro’yan 

o’simligi siydik haydash, buyrak toshlarini yumshatish xususiyatiga ega. Dalachoy 

o’simligi  antiseptik va yaralarni tez bitiruvchi xususiyatga ega. Tibbiyotda me’da 

ichak, og;iz bo’shlig’i  kasalliklarida, II,  III darajali kuyish  kasalliklarida 

ishlatiladi.[1-2] 

